
I. Sarrera
Comptos Ganberak, bere jarduketa-programari jarraituz, Lodosako Udalaren eta bere erakunde autonomo den Zahar-etxearen Patronatuaren 2006ko egoera-orri finantzarioen fiskalizazioa egin du.
Lodosako Udalak 4.746 biztanle eta 45,8 kilometro koadroko hedadura ditu, eta hauexek dira bertako zifra adierazgarrienak 2006ko abenduaren 31n:
	Erakundea
	Aitorturiko betebeharrak
	Aitorturiko eskubideak
	Langileak  2006-12-31n

	Udala
	4.886.979
	5.198.045
	39

	Zahar-etxearen Patronatua
	2.452,10
	2.453,79
	-


Zahar-etxearen kudeaketa zeharka egiten da, errentamendu bitartez.
Udala ondoko mankomunitate hauetako parte da:
– Elizagorri, Lodosa, Mendabia, Sartaguda eta Sesmako Gizarte Zerbitzuen Mankomunitatea, zeinaren bidez ematen baitira etxez etxeko laguntza, oinarrizko gizarte-zerbitzua...
– Jurramendiko Mankomunitatea, zeinak ematen baititu uraren ziklo integralaren zerbitzuak eta hiri hondakin solidoen kudeaketa eta tratamendukoak.
– Goi Erriberako kirol-mankomunitatea, xedetzat kirolaren sustapena duena.
Toki entitateari aplikatzekoa den araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea Gaurkotzeari buruzko urriaren 29ko 11/2004 Foru Legea.
· Toki Araubidearen Oinarriak Arautzeko apirilaren 2ko 7/1985 Legea.
· Nafarroako Administrazio Publikoen zerbitzuko Langileen Estatutua.
· Kontratu publikoei buruzko foru araudia.
· Dirulaguntzei buruzko 38/2003 Lege Orokorra.
· Lurraldearen antolamendu eta hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren exekuzio oinarriak eta gainerako barne araudia.
Txostenak sei atal ditu, sarrera hau barne. Bigarren atalean txostenaren helburua agertzen da. Hirugarrenean, eginiko azterlanaren norainokoa eta mugak; eta, laugarrenean, kontu orokorrari, legezkotasunari eta finantza egoerari buruz dugun iritzia azaltzen dugu. Bosgarren atalean kontu orokorraren laburpen bat jaso dugu, eta, seigarren eta azkenekoan, berriz, erakundearen barne-antolaketa eta –kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloen arabera.
Eskerrak eman nahi dizkiegu udaleko langileei, lan hau egiteko eman diguten laguntzarengatik.
II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Lodosako Udalaren 2006ko ekitaldiko kontu orokorraren erregulartasun-fiskalizazioa egin dugu.

Txostenaren helburua da honako hauei buruzko gure iritzia adieraztea: 

a) Fiskalizatutako entitatearen 2006ko kontu orokorrak fidelki islatzen ote duen, alderdi esanguratsu guztietan, entitatearen egoera ekonomiko eta finantzarioa, bai eta aurrekontuaren likidazioa eta lorturiko emaitzak; halaber, orokorki onartuak diren kontabilitate printzipio eta arauei jarraituz prestatu ote den, eta horiek uniformetasunez aplikatu diren.
b) Entitatearen 2006ko ekitaldiko jardueran legedi aplikagarriak izandako betetze-maila.
c) Udalak 2006ko abenduaren 31n zeukan egoera finantzarioa.
Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.
III. Norainokoa eta mugak
III.1. Norainokoa
Comptos Ganberak Lodosako Udalaren 2006ko kontu orokorraren fiskalizazioa egin du. Bertan sartuta daude udalaren beraren kontua eta bere erakunde autonomoarena.
Nabarmentzekoa da Osoko Bilkurak ez zuela 2008ko maiatzaren 13ra arte onetsi 2006ko ekitaldiko kontu orokorra.
Hona hemen udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontu-emaitza eta udalaren eta haren erakunde autonomoaren diruzaintza-gerakina.
· Entitatearen eta bere erakunde autonomoaren egoera-balantzea.
· Entitatearen eta bere erakunde autonomoaren galera eta irabazien kontua.
Udalak ez du aurkeztu:
· Finantziazio atxikia duten gastuen egoera-orria.
· Udalaren eta bere erakunde autonomoaren egoera-orri finantzario bateratuak.
Udalak eta bere erakunde autonomoak aplikaturiko kontabilitate-araubidea da 272/1998 Foru Dekretuaren bidez onetsitako kontabilitate-instrukzio orokorrean ezarrita dagoena. 

Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, udalari eta bere erakunde autonomoari dagokienez, berrikusi dira bai beren aurrekontuen eta finantzen egoera-orrien edukia eta koherentzia, bai aplikaturiko oinarrizko prozedura administratiboak; eta ebaluatu dira antolaketa, kontabilitate eta barne kontroleko oinarrizko alderdiak.
Txostenean jasotzen dira udalaren kudeaketa hobetzeko gure ustez beharrezkoak diren iruzkin eta gomendioak.
III.2. Mugak
Udalak diruzaintza-gerakinaren egoera-orria aurkeztu du finantzaketa atxikia duten gastuetarako gerakinaren zehaztapena gehitu gabe, ez eta ukituriko baliabideen araberako gerakinarena ere; horrenbestez, ezinezkoa zaigu egiaztatzea ea egokia izan ote den baliabide atxikien erabilera.
IV. Iritzia

Egin dugun lanaren norainokoarekin bat, Lodosako Udalaren 2006ko ekitaldiko kontu orokorra aztertu dugu. Kontu hori prestatzeko ardura, baita bere edukiarena ere, udalarena da, eta laburbilduta jasota dago txosten honen V. atalean.

Gure lanaren emaitza gisa, honako iritziak dauzkagu:
IV.1 Udalaren eta bere erakunde autonomoaren kontu orokorra, 2006ko ekitaldikoa
· Ondasunen inbentarioa eguneratu gabe dago; hori dela eta, ezin izan dugu egiaztatu egoera-balantzeko ibilgetuaren 2006ko abenduaren 31ko saldoaren arrazoizkotasuna.
· Udalak ez du egiten bere erakunde autonomoarekin baterako egoera-orri finantzario bateraturik.
· “Zahar-etxea” patronatuak ez ditu bere balantzean jasotzen zahar-etxearen errentamenduari dagozkion zor ordaindu gabeak. Horien kobraketa 2007ko maiatzeraino geroratu da.

Aurreko lerrokadan aipaturiko salbuespenengatik izan ezik, udalaren 2006ko ekitaldiko kontu orokorrak fidelki islatzen ditu, alderdirik behinenetan, bere gastuen eta dirusarreren aurrekontuen likidazioa, abenduaren 31ko ondare-egoera eta eginiko eragiketen emaitzak.  Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta orokorki onartuak diren kontabilitate printzipio eta arauei jarraituz.
IV.2 Legezkotasuna
· 2006ko ekitaldiko kontu orokorra, udalaren eta bere erakunde autonomoaren kontuek osatua, udalaren Osoko Bilkurak onetsi zuen, 2008ko maiatzaren 13an, Nafarroako toki osagunen foru legeak ezarritako epetik kanpo.
· Hirigintza-planeamenduaren alorrean, udalean indardun dira 1995ean onetsitako arau subsidiario batzuk, eta ez du moldaketarik egin Lurraldearen Antolamendu eta Hirigintzari buruzko 35/2002 Foru Legeak ezarritako baldintzei egokitzeko. Hain zuzen ere, foru lege horrek hiru urteko epea ezartzen zuen arau horiek egokitzeko eta homologatzeko.

· Hirigintza-aprobetxamenduaren nahitaezko lagapena gauzatzeagatik udalari AR-2 banaketa-eremuan zegokion orubearen ordez, 114.382,80 euroko kopurua eman zaio ordainetan.
Eskudirutan ordezko ordaina emateko aukera salbuespenezko kasuetarako soilik jasotzen du Lurraldearen Antolamendu eta Hirigintzari buruzko Legeak. Kasu honetan, salbuespen-izaera hori ez da justifikatu.
· Udaletxeak ez dauka udalaren lurzoru-ondarearen erregistrorik, eta ez dauka eratuta, halaber, ondare hori udalaren gainerako ondasunetatik bereizirikoa eta Lurraldearen Antolamendu eta Hirigintzari buruzko Foru Legeak adierazitako xedeei loturikoa izatearen aipamenarekin.
Gure iritziz, eta aurreko lerrokadetan adierazitako salbuespenengatik izan ezik, Lodosako Udalaren jarduera ekonomiko-finantzarioa, oro har, legezkotasun-printzipioari jarraituz egin da.
IV. 3 2006ko abenduaren 31ko finantza-egoera

2006ko ekitaldian, Lodosako Udalak 6,2 milioi euroko behin betiko aurrekontua dauka; 4,9 milioi euro gastatzen ditu, eta 5,2 milioi euro hartzen ditu (3,5 eta 3,7 milioi euro 2005ean, hurrenez hurren).
Aurreko urtearekiko gorakadak, gehienbat, eginiko inbertsioen ondoriozkoak dira. Nagusiki, Kultur Etxean eginikoak: gastuetan 1,7 milioi euroko gehikuntza eragin dute, eta 1,2 milioi eurokoa dirusarreretan.

Inbertsio errealek egiten dute betetako gastu guztien ehuneko 53 (ehuneko 36, 2005ean), eta langileria-gastuek eta ondasun arrunt eta zerbitzuetan eginiko gastuek, ehuneko 41 (ehuneko 20 eta ehuneko 21, hurrenez hurren; 2005ean, ehuneko 28 eta ehuneko 29).
Dirusarrerarik garrantzitsuenak transferentziei dagozkie; kapitalekoek ehuneko 39 egiten dute, eta arruntek ehuneko 26 (hurrenez hurren, ehuneko 21 eta 39, 2005ean); horien atzetik, zuzeneko zergetatik heldutako dirusarrerak, zeinek ehuneko 17 egiten baitute (ehuneko 21, 2005ean).
Ekitaldia ixtean lortutako aurrekontu-emaitza superabita izan da, 311.067 eurokoa.
2006ko ekitaldiaren amaierako diruzaintza-gerakina 1.435.167 eurokoa izan da.
Epe luzeko zorpetzea, 2006ko abenduaren 31n, 784.865 eurokoa da.
2006ko ekitaldia ixtean, Lodosako Udalak erakusten duen egoera finantzarioaren ezaugarri nagusia da zorpetze-maila ehuneko 4,20koa duela, eta bere zorpetze-muga ehuneko 24,71koa dela. 

V. 2006ko kontu orokorraren laburpena
V.1. Lodosako Udala
V.1.1 Udalaren aurrekontuaren betetze-egoera
Dirusarrerak kapitulu ekonomikoen arabera

	Dirusarreren kapituluak
	Hasierako kredituak
	Aldaketak
	Behin betiko aurreikuspenak
	Aitorturiko eskubide garbiak
	Betetakoa (%)
	Kobratutakoa, guztira
	Kobratzeko dagoena

	
	
	
	
	
	
	
	

	1. Zuzeneko zergak
	729.300
	
	729.300
	867.771
	119
	744.730
	123.041

	2. Zeharkako zergak
	200.000
	
	200.000
	298.898
	149
	296.538
	2.360

	3. Tasak, prezio publikoak eta beste dirusarrera batzuk
	227.037
	
	227.037
	238.506
	105
	220.055
	18.811

	4. Transferentzia arruntak
	1.368.700
	
	1.368.700
	1.368.594
	100
	1.308.995
	50.319

	5. Ondare dirusarrerak eta apro. kom.
	118.209
	
	118.209
	101.271
	  86
	61.498
	39.773

	6. INBERTSIO ERREALAK BESTERENTZEA
	88.600
	
	88.600
	250.505
	283
	250.505
	-

	7. Administrazio orokorrak entitateari transferitutakoa
	2.075.922
	116.000
	2.191.922
	2.035.345
	  93
	830.421
	1.204.924

	8. Aktibo finantzarioak
	-
	-
	-
	-
	-
	-
	-

	9. Pasibo finantzarioak
	1.239.490
	50.000
	1.289.490
	37.154
	  3
	37.154
	-

	Dirusarrerak, guztira
	6.047.258
	166.000
	6.213.258
	5.198.044
	84
	3.749.896
	1.439.228


Gastuak kapitulu ekonomikoen arabera

	Gastuen kapituluak
	Hasierako kredituak
	Aldaketak
	Behin betiko aurreikuspenak
	Aitorturiko betebehar garbiak
	Betetakoa (%)
	Ordainketak
	Ordaintzeko dagoena

	
	
	
	
	
	
	
	

	1. Langile-gastuak
	1.068.679
	-
	1.068.679
	982.003
	 92
	970.053
	11.950

	2 Ondasun arrunt eta zerbitzuetako gastuak
	1.178.060
	-
	1.178.060
	1.036.412
	 88
	981.134
	55.278

	3. Finantza-gastuak
	29.820
	-
	29.820
	25.728
	 86
	25.728
	0

	4. Transferentzia arruntak
	191.050
	-
	191.050
	146.064
	 76
	137.007
	9.057

	6. Inbertsio errealak
	3.370.024
	166.000
	3.536.024
	2.601.775
	 74
	1.685.631
	916.144

	7. Kapital-transferentziak
	114.600
	-
	114.600
	-
	  0
	-
	-

	9. Pasibo finantzarioak
	95.025
	-
	95.025
	94.997
	100
	94.997
	-

	Gastuak, guztira
	6.047.258
	166.000
	6.213.258
	4.886.978
	 79
	3.894.550
	992.429


V.1.2 Aurrekontu-emaitza
	Aitorturiko eskubideak (2006)
	5.198.044

	(Aitorturiko betebeharrak, 2006)
	(4.886.978)

	
	

	Aurrekontu-emaitza
	311.067

	
	 

	(Urteko finantzaketa-desbideraketa positiboak)
	-

	Urteko finantzaketa-desbideraketa negatiboak
	-

	
	 

	Diruzaintzako gerakinarekin finantzaturiko gastuak
	-

	
	 

	BEHIN BETIKO AURREKONTU-EMAITZA
	311.067


V.1.3  Diruzaintzako gerakinaren egoera-orria
	Kontzeptua
	      Saldoa

	
	Indarreko ekitaldiko eskubideak, kobratzeko daudenak
	1.439.228

	
	Itxitako ekitaldiko eskubideak, kobratzeko daudenak
	223.516

	
	Aurrekontuz kanpoko dirusarrerak
	11.765

	
	Ordainketen itzulketak
	21.232

	
	(Dirubilketa zaileko eskubideak)
	(203.191)

	Kobratzeko dauden eskubideak
	1.492.550

	
	Indarreko ekitaldiko betebeharrak, ordaintzeko daudenak
	992.429

	
	Itxitako ekitaldiko betebeharrak, ordaintzeko daudenak
	17.100

	
	Dirusarreren itzulketak
	807

	
	(Aplikatzeko dauden gastuak)
	-

	
	Aurrekontuz kanpoko gastuak
	206.751,68

	Ordaintzeko dauden betebeharrak
	1.217.088

	
	
	

	Diruzaintzako funts likidoak
	1.159.705

	
	
	

	Finantzaketa-desbideraketa metatu negatiboak
	-

	
	
	

	Diruzaintza-gerakina, orotara
	1.435.167


V.1.4 Egoera-balantzea
AKTIBOA
	Izena
	 2006
	   2005(*)
	Aldea

	1 -
	Ibilgetu materiala
	4.715.504
	3.151.122
	1.564.382

	2 -
	Ibilgetu ez-materiala
	-
	-
	-

	3 -
	Erabilera orokorrerako azpiegiturak eta ondasunak
	1.860.950
	1.074.063
	786.887

	4 -
	Herri ondasunak
	147.993
	147.993
	-

	5 -
	Ibilgetu finantzarioa
	360
	360
	-

	A
	IBILGETUA
	6.724.807
	4.373.538
	2.351.269

	
	
	
	
	

	7 -
	 Izakinak
	
	
	

	8 -
	Zordunak
	1.695.742
	686.101
	1.009.641

	9 -
	Kontu finantzarioak
	1.366.611
	1.432.559
	(65.948)

	10 -
	Egoera iragankorrak, aldizkatzeak eragindako doitzeak
	
	
	

	11 -
	Aplikatzeko dagoen emaitza
	
	
	

	C 
	IBILKORRA
	3.062.353
	2.118.660
	943.693

	 
	 
	
	
	

	AKTIBOA, GUZTIRA
	9.787.160
	6.492.198
	3.294.962

	 
	 
	
	
	


PASIBOA
	Izena
	 2006
	  2005(*)
	Aldea

	1 -
	Ondare eta erreserbak
	645.226
	645.226
	-

	2 -
	Ekitaldiko emaitza ekonomikoa (etekina)
	3.003.994
	2.203.117
	800.877

	3 -
	Kapital-dirulaguntzak
	4.486.725
	2.565.762
	1.920.963

	A
	FUNTS BEREKIAK
	8.135.945
	5.414.105
	2.721.840

	
	
	
	
	

	4 -
	Jasotako prestamenak, maileguak, fidantzak eta gordailuak
	434.127
	491.969
	(57.842)

	C 
	EPE LUZEKO HARTZEKODUNAK(
)

	434.127
	491.969
	(57.842)

	
	
	
	
	

	5 -
	Itxitako aurrekontuetako hartzekodunak eta aurrekontuez kanpokoak
	1.139.261
	586.124
	553.137

	6 -
	Aplikatzeko dauden kontusailak eta aldizkatzearen ondoriozko doitzeak
	77.827
	-
	77.827

	D
	EPE LABURREKO HARTZEKODUNAK.
	1.217.088
	586.124
	630.964

	
	
	
	
	

	PASIBOA, GUZTIRA
	9.787.160
	6.492.198
	3.294.962

	 
	 
	 
	 
	 


(*) 2005eko ekitaldiari dagozkion datuen gainean ez du Comptos Ganberak auditoriarik egin.
V.1.5 Emaitza ekonomiko eta ondarekoa
	Izena
	2006
	2005(*)
	Aldea

	61-
	Langile-gastuak
	(987.878)
	(973.319)
	(14.559)

	62-
	Finantza-gastuak
	(25.728)
	(20.562)
	(5.166)

	63-
	Zergak
	(3.933)
	(3.710)
	(223)

	64-
	Kanpoko lan, hornidura eta zerbitzuak
	(1.026.603)
	(998.205)
	(28.398)

	67-
	Transferentzia arruntak
	(146.064)
	(164.480)
	18.416

	
	
	
	
	

	
	Gastu arruntak, guztira
	(2.190.206)
	(2.160.276)
	(29.930)

	70-
	Salmentak
	106.371
	103.943
	2.428

	71-
	Ondasunaren eta enpresaren errenta
	223.895
	224.619
	(724)

	72-
	Produkzioari eta inportazioari loturiko tributuak
	780.256
	616.435
	163.821

	73-
	Errentaren eta ondarearen gaineko zerga arruntak
	215.993
	194.457
	21.536

	76-
	Transferentzia arruntak
	1.368.594
	1.466.326
	(97.732)

	77-
	Kapitalaren gaineko zergak
	170.420
	112.256
	58.164

	78-
	Bestelako dirusarrerak
	123.893
	42.730
	81.163

	
	
	
	
	

	
	Dirusarrera arruntak, guztira
	2.989.422
	2.760.766
	228.656

	
	
	
	
	

	EKITALDIKO EMAITZA ARRUNTAK (saldo hartzekoduna)
	799.216
	600.490
	198.726

	 
	 
	
	
	

	
	Bestelako abonu-arrazoiak
	3.342
	-
	3.342

	
	Itxitako aurrekontuetako eskubide eta betebeharren aldaketa
	(1.681)
	(300)
	(1.381)

	
	
	
	
	

	
	
	
	
	

	ETEKIN GARBIA, GUZTIRA (saldo hartzekoduna)
	800.877
	600.190
	200.687

	
	
	
	
	


(*) 2005eko ekitaldiari dagozkion datuen gainean ez du Comptos Ganberak auditoriarik egin.
V.2. ZAHAR-ETXEAREN PATRONATUA
V.2.1 Zahar-etxearen Patronatuaren aurrekontuaren betetze-egoera
Dirusarrerak kapitulu ekonomikoen arabera
	Dirusarreren kapituluak
	Hasierako kredituak
	Aldaketak
	Behin betiko aurreikuspenak
	Aitorturiko eskubideak 
	Betetakoa (%)
	Kobratutakoa, guztira
	Kobratzeko dagoena

	
	
	
	
	
	
	
	

	4. Transferentzia arruntak
	2.500
	-
	2.500
	2.452,10
	98,08
	2.452,10
	-

	5. Ondare-dirusarrerak
	-
	-
	
	1,69
	
	1,69
	-

	Dirusarrerak, guztira
	2.500
	-
	2.500
	2.453,79
	98,15
	2.453,79
	-


Gastuak kapitulu ekonomikoen arabera
	Gastuen kapituluak
	Hasierako kredituak
	Aldaketak
	Behin betiko aurreikuspenak
	Aitorturiko betebeharrak 
	Betetakoa (%)
	Ordainketak
	Ordaintzeko dagoena

	
	
	
	
	
	
	
	

	4. Transferentzia arruntak
	2.500
	-
	2.500
	2.452,10
	98,08
	-
	2.452,10

	Gastuak, guztira
	2.500
	-
	2.500
	2.452,10
	98,08
	-
	2.452,10


V.2.2 Aurrekontu-emaitza
	KONTZEPTUA
	      2005
	         2006

	Aitorturiko eskubide garbiak
	127.415,17
	2.453,79

	Aitorturiko betebehar garbiak
	127.387,15
	2.452,10

	AURREKONTU EMAITZA
	6.028,02
	1,69


V.2.3 2006ko abenduaren 31ko egoera-balantzea
	AKTIBOA
	     2006
	    2005

	A
	IBILGETUA
	75.343,25
	75.343,25

	C
	IBILKORRA
	30.967,20
	28.515,10

	8
	Zordunak
	12.952,99
	12.952,99

	9
	Kontu finantzarioak
	14.410,60
	11.956,81

	11
	Aplikatzeke dagoen emaitza (ekitaldiko galerak)
	3.603,61
	3.605,30

	 
	 
	
	

	AKTIBOA, GUZTIRA
	106.310,45
	103.858,35


	PASIBOA
	    2006
	   2005

	A
	FUNTS BEREKIAK
	97.932,42
	97.932,42

	1
	Ondare eta erreserbak
	22.589,17
	22.589,17

	2
	Ekitaldiko emaitza ekonomikoa (etekina)
	0,00
	0,00

	3
	Kapital-dirulaguntzak
	75.343,25
	75.343,25

	H 
	EPE LUZEKO HARTZEKODUNAK
	0,00
	0,00

	D
	EPE LABURREKO HARTZEKODUNAK.
	8.378,08
	5.925,98

	
	
	
	

	PASIBOA, GUZTIRA
	106.310,50
	103.858,40


VI. Iruzkinak, ondorioztapenak eta gomendioak
Jarraian azaltzen dira, kudeaketa-arlo garrantzitsuenetako bakoitzerako, gure aburuz udalak bere egin behar dituen gomendio nagusiak, bere antolaketa, prozedura, kontabilitate- eta barne-kontroleko sistemak hobetzeko.
VI.1 Aurrekontua prestatu eta onestea eta informazio finantzarioa.
· Aurrekontu orokor bakarra eta plantilla organikoa onestea legezko epeetan.
· Idazkaritzara eta Kontu-hartzailetzara igortzea aurrekontu orokorraren espedientea, behar adinako denbora-aurrerapenarekin, horri buruzko azterketa eta txostena egin ahal izateko, legez xedatuari jarraituz.
· Kontu orokorra onestea legez ezarritako epean.
· Halako prozedurak ezartzea non ahalbidetuko baitute finantziazio atxikia duten gastuen eta baliabide atxikien kontrola eta jarraipena egitea.
· Diruzaintzako gerakinaren egoera-orria prestatzea adieraziz zein diren finantziazio atxikia duten gastuetarako baliabideak eta zein baliabide atxikiak.
VI.2 Antolaketa orokorra eta barne-kontroleko sistema
· Azterlan bat egitea tasak edo prezio publikoak eskuratzea ahalbidetzen duten jardueren kostuei buruz, halako moduz non prezio publiko horiek zehaztuko baitira jarduera bakoitzaren kostuaren arabera.
· Gizarteko kolektibo ezberdinei dirulaguntzak emateko oinarriak arautzea.
· Diruzaintza eta kontu-hartzailetzako eginkizunak elkarrengandik bereiztea, ahal den heinean, halako moldez non ez diren pertsona berarengan bilduko.
· Kutxako diru-kontaketak egitean, horiek dokumentatzea. Kontaketa horiek ikuskatu eta sinatuko dituen pertsona ez da izanen kutxako eragiketak egiten dituen bera. Horrenbestez bilatzen da eginkizun-bereizketa egokia bermatzea.
· Eskudiru-kutxa erabiltzea kopuru txikiak ordaindu eta kobratzeko soilik. Kutxa hori bertan behera uzteko ahalegina egin behar da.
VI.3 Langileria.
2006an, langileriaren gastuak 982.003 euro egiten du; hau da, aitorturiko betebehar guztien ehuneko 20.
Honela osaturik dago plantilla 2006ko abenduaren 31n:
Funtzionarioak
11

Langile finkoak
1

Aldi baterako lan kontratupekoak
27
Guztira
39

Ofizial administrari baten kontratazio-espedientea berrikusi dugu, eta egokitzat jotzen dugu.
Hona gomendioak:
· Aldi baterako langileen kopuru handia kontuan harturik, eman beharreko zerbitzuen araberako langileria-beharrizanak aztertzea, beharrizan horiek behin betiko plantillan jasotzea eta, plantilla zehaztu ondoren, lanpostu hutsak betetzeko behar diren deialdiak, kasua bada, egitea.
· Plantilla organikoa onestea legez ezarritako epeetan, eta lanpostu hutsen aurreikuspena ere zehaztea, kasua bada.
VI.4 Administrazio-kontratazioa

Atal honetan sartzen dira hala ondasun arrunt eta zerbitzuetan eginiko gastuei buruzko alderdiak nola inbertsioen analisiari buruzkoak.

Zerbitzuak kontratatzeko eta inbertsioetarako espediente hauek aztertu ditugu:
	Kontratua
	Prozedura
	Lizitazioa
	Esleipena

	Udal eraikinen garbiketa
	Irekia, prentsan iragarri beharrekoa
	    57.304
	   52.130

	Ramal kalea urbanizatzea
	Lehiaketa
	  681.553
	  619.191

	Kultur etxea
	Lehiaketa
	2.627.856
	2.613.403



Horiek aztertuta, ondorioztatzen dugu kontratazio-espedienteak izapidetu direla legeak eskatzen duenari jarraikiz.
VI.5 Inbentarioa-Ibilgetua 

Hona gomendioak:
· Ondasunen udal inbentarioa egitea.
· Udal inbentarioa etengabe eguneratzeko bidea emanen duten prozedurak diseinatu eta aplikatu behar dira, ibilgetuari buruzko altak eta bajak kontabilizatu eta dokumentazioa artxibatzeko prozedurak definituz eta ezarriz, kontu hauei aplikatzekoak zaizkien kontabilitate-irizpideen arabera.
· Ibilgetua osatzen duten kontabilitate-saldoak aztertu eta garbitzea, udalaren ondasunak ongi isla ditzaten.
VI.6 Hirigintza

Lodosako Udalarentzat gaur egun indarra duen araudia 1995ean onetsitako arau subsidiario batzuk dira.
· “Los Cabezos” izeneko A.R.-2 banaketa-eremuari dagokionez:
– Hirigintza-hitzarmen bat izapidetu zen, udalari dagokion ehuneko 10aren hirigintza-aprobetxamenduaren ordain ekonomikoa emateko, 114.382,80 euroko zenbatekoa egiten duen ordezko eskudirutan. Zenbateko hori udalak 2006rako zeukan aurrekontuan jasota eta kobratuta ageri da, kapital-transferentzia gisa (dirusarreretako 7. kapitulua).
Lurraldearen Antolamendu eta Hirigintzari buruzko Foru Legean, eskudiru bidezko ordezkapena aparteko kasuetarako soilik agertzen da jasota. Kasu honetan, salbuespen-izaera hori ez da justifikatu, eta udaleko idazkariak iruzkin hori bera egin zuen.
– 2006ko ekitaldirako onetsitako aurrekontuan, kapital-transferentzien gastuen kapituluan 114.000 euroko kopurua jasotzen da, “Los Cabezos industrialderako hirigintza-hitzarmena” kontzeptuan.
Transferentzia horri dagokionez, idazkariak jakinarazi du ez dela zuzenbidearen araberakoa hura ematea “Los Cabezos” industrialdea sustatzeko, ez baita udalaren betebeharra eta, gainera, Nafarroako Gobernuko Toki Administrazioko Departamentuak iritzi hori bera adierazten zuen txostena eman zuelako. 2006ko abenduaren 31n, gastu hori egin gabe zegoen eta, beraz, udalak ez du kopuru hori ordaindu.
A.R.-2 banaketa-eremu horren gainean udalak behin betikoz onetsitako aldaketa puntual bati dagokionez (dotazio-lursail bat sektorearen mutur bateraino eramatean zetzan), Nafarroako Gobernuak, aldaketa horri zegokion informazio teknikoa jasotzean, zehaztu zuen ezen onesten diren planeamendu-aldaketek, “egituratzaile” nahiz “xehakatu” deitzen zaiela ere, betiere hobetu behar dutela planifikatutakoa, eta aztergai harturiko aldaketari zegokionez, ez zela halakorik gertatzen.
· U.E. – 3 exekuzio-unitateari dagokionez
– Aurrekontuz kanpoko kontzeptu gisa kontabilizatu da, aurrekontu arruntari egotzi beharrean, 77.827 euroren kobraketa. Diru hori da, hain zuzen ere, udalari dagokion ehuneko hamarreko hirigintza-aprobetxamenduaren ordainezko diru-kopuruaren ordezko eskudirua. Hirigintzako kudeaketa-hitzarmen baten bitartez izapidetu zen.
Hona gomendioak:
· Neurriak hartzea, udal plan orokorra Lurraldearen Antolamenduari eta Hirigintzari buruzko abenduaren 20ko 35/2002 Foru Legearen xedapenetara egokiturik onesteko.
· Aurrekontuan jaso bitez, 7. kapituluan, aprobetxamendu-lagapeneko betebeharra betetzetik heldutako dirusarrerak, lagapen hori diru-ordainketa bidez egiten denean, eta haien erabileraren jarraipen egokia egin bedi, Lurzoruaren Udal Ondarerako ezarritako ondorioetarako.
· Azal bedi zer arrazoi dauden, udalari dagokion hirigintza-aprobetxamendua lagatzeko betebeharraren ordezko diru-ordaina emateko, horrelako kasuak salbuespen gisa jasotzen baitira Lurraldearen Antolamendu eta Hirigintzari buruzko Foru Legean.
· Lurzoruaren udal ondarea eratu eta kudeatu behar da udalaren gainerako ondasunetatik bereizirik.
· Lurzoruaren udal ondareko sarrera-irteerak erregistratu behar dira, bai lursailenak bai diruarenak, eta araudian ezarritako xedeetarako erabili direla frogatu behar da.
· Hirigintza-hitzarmenen erregistro ofizial bat antolatzea, diligentziatua, zenbakitua eta abar.
VI.7 Erakunde autonomoa: Zahar-etxearen Patronatua
Zahar-etxearen Patronatuak 2006ko ekitaldian gastu eta dirusarrera beretsuak agertzen ditu, zeinak ez baitira 2.500 eurokoak izatera iristen, eta 6.032 euroko diruzaintza-gerakina.
Zahar-etxearen kudeaketa egiten da 2004an kontrataturiko errentamendu baten bitartez.
2005ean, zerbitzu publikoaren kudeaketa-kontratuaren gaineko aldaketa bat sinatu zen, eta urrats horren bitartez bideratu zen kontratistak errenta-ordainketa geroratzeko eginiko eskaerari emandako baietza.
Geroratzea, beranduenez ere, 2007ko maiatzaren 1era arte izanen zen, eta geroraturikoak ziren 2005eko hamar hilabeteren errentak, guztira 30.135,60 euroko zenbatekoa egiten zutenak, gehi 2006ko errenta guztiak, zenbatetsi gabe zeudenak eta KPIa aplikatuz eguneratu behar zirenak.
Patronatuak ez ditu bere kontabilitatean erregistratu kobratzeke dauden zor horiek.
Hona gomendioak:
· Patronatuaren gaineko kontrol- eta koordinazio-mekanismoak indartzea, halako moldez non eskubide ekonomiko bat edota betebehar bat sor dezakeen administrazio-egintza oro behar bezala jasota geratuko baita kontabilitateko egoera-orrietan.
· Toki-erakunde autonomoa mantentzea komeni ote den aztertzea, berezko langilerik ez daukalako, eta bere jardueraren ardatza zahar-etxea delako, zeinaren kudeaketa errentan emana baita.
Txosten hau eman da araudi indardunak ezarritako izapide guztiak bete ondoren.
Iruñean, 2008ko urriaren 10ean.
Lehendakaria, Luis Muñoz Garde






� Kontabilitate-sistemaren aldaketarekin, oker bat egin zen saldoak sartzean. 2006ko abenduaren 31n, zor bizia 784.865 eurokoa da. Puntu hori zuzendu eginen da 2007ko hasierako saldoetan.

